
ORDENANZA FISCAL Nº 14 

 
TAXA POLA PRESTACIÓN DO SERVIZO PÚBLICO DE AXUDA A 
DOMICILIO E TELEASISTENCIA DOMICILARIA.�
�
ARTIGO 1. Fundamento e natureza. 
�

En uso das facultades concedidas polos artigos 133.2 e 142 da Constitución e 
polo artigo 106 da Lei 7/85, de 2 de abril, reguladora das Bases de Réxime Local, e de 
conformidade co disposto nos artigos 15 a 19 do Real Decreto Lexislativo  2/2004, de 5 
de marzo, polo que sew aproba o Texto refundido da Lei reguladora das facendas 
locais, este Concello establece a Taxa  pola prestación do servizo público de axuda 
a domicilio e teleasistencia domiciliaria. 
�
ARTIGO 2. Feito Impoñible. 
�

Constitúe o feito impoñible da taxa a prestación por este Concello do servizo 
público de axuda a domicilio e Teleasistencia domiciliaria. 
�
ARTIGO 3. Suxeito pasivo. 
�

Son suxeitos pasivos desta taxa, en concepto de contribuíntes, as persoas 
físicas, xurídicas e as entidades a que se refiren o artigo 33 da Lei Xeral Tributaria e 23 
da Lei 39/88, de 28 de decembro, que se beneficien das actividades de axuda a 
domicilio e teleasistencia domiciliaria. 
�
ARTIGO 4. Responsábeis. 
�

1.- Responderán solidariamente das obrigas tributarias do suxeito pasivo as 
persoas físicas ou xurídicas a que se refire o artigo 42 da Lei 58/2003, de 17 de 
decembro, Xeral Tributaria. 
 

2.- Serán responsábeis subsidiarios as persoas ou entidades a que se refire o 
artigo 43 da Lei 58/2003, de 17 de decembro, Xeral Tributaria. 
�
ARTIGO 5. Base Impoñible. 
�

A base impoñible deste tributo calcularase en función do Salario Mínimo 
Interprofesional (S.M.I.), considerando este polo importe íntegro anual.  
�
ARTIGO 6. Cota tributaria. 
�
6.1. Da axuda a domicilio 

�
a) A cota tributaria da presente taxa establécese en 9,25 €/hora de prestación 

do servizo. Sen embargo, as tarifas graduaranse de acordo co seguinte cadro: 
�

RENDA PER CAPITA SOBRE O SMI TARIFA 

    

Usuarios que viven sos  
Unidades de convivencia de 

 2 persoas computables 
Unidades de convivencia de 

3 persoas computables 

Cota 
tributaria 

(%) 

Cota 
tributaria

€ 

Ata o 75% do SMI Ata o 65% do SMI Ata o 50% do SMI Gratis Gratis 

Máis do 75% ata o 85% do SMI Máis do 65% ata o 75% do SMI Máis do 50% ata o 60% do SMI 5 % 0,46 € 

Máis do 85% ata o 95% do SMI Máis do 75% ata o 85% do SMI Máis do 60% ata o 70% do SMI 8 % 0.74 € 

Máis do 95% ata o 105% do SMI Máis do 85% ata o 95% do SMI Máis do 70% ata o 80% do SMI 14 % 1,29 € 

Máis do 105% ata o 115% do SMI Máis do 95% ata o 105% do SMI Máis do 80% ata o 90% do SMI 24 % 2,22 € 

Máis do 115% ata o 125% do SMI Máis do 105% ata o 115% do SMI Máis do 90% ata o 100% do SMI 36 % 3,33 € 

Máis do 125% ata o 135% do SMI Máis do 115% ata o 125% do SMI Máis do 100% ata o 110% do SMI 48 % 4,44 € 

Máis do 135% ata o 145% do SMI Máis do 125% ata o 135% do SMI Máis do 110% ata o 120% do SMI 60 % 5,55 € 

Máis do 145% ata o 160% do SMI Máis do 135% ata o 145% do SMI Máis do 120% ata o 130% do SMI 72 % 6,66 € 

Máis do 160% ata o 175% do SMI Máis do 145% ata o 160% do SMI Máis do 130% ata o 145% do SMI 86 %  7,95 € 

Máis do 175% ata o 195% do SMI Máis do 160% ata o 175% do SMI Máis do 145% ata o 160% do SMI 100 % 9,25 € 
 

b) As persoas que, non estando empadroadas neste Concello, soliciten o servizo 
de axuda a domicilio, aplicaráselles a tarifa única de 9,25 €/hora., sen embargo, no 
momento de adquiriren a vecindade neste Concello, revisarase a súa cota tributria, 
segundo o disposto no cadro precedente. 

c) Para os efectos de aplicación do disposto no presente artigo,  establecénse os 
seguintes criterios: 
 

1. Unidade familiar computabel 
 
Son membros computabeis da unidade de convivencia aqueles que garden entre 
si unha relación de esposos ou unha relación de convivencia semellante, ou ben 
teñan parentesco por consanguinidade en primeiro grao (pais, fillos/as). 
 
2. Ingresos 
 
a) Considérase como ingresos a suma da base liquidabel xeral e maila base 

liquidabel especial, isto é, a suma do rendemento neto do traballo, maila do 
capital mobiliario e inmobiliario, así como as ganancias patrimoniais que 
resulten,  previa á aplicación do mínimo persoal e familiar do IRPF. Para 
aqueles casos nos que non teña obriga de presentar a declaración da renda, 
a familia deberá presentar a certificación dos datos económicos dos que 
dispoñan na axencia tributaria, de cada membro da unidade familiar 
computabel. 

b) Repercutirase o 6 % anual sobre o valor catastral das propiedades que posúa 
calquera membro computabel da unidade familiar. O beneficiario ou demais 

�
membros computabeis deberán achegar fotocopia do recibo do IBI 
correspondente ao último exercicio, para os efectos previstos no presente 
apartado. A Administración municipal poderá modificar de oficio as 
declaracións presentadas, motivando a dita  variación segundo os datos  
incluídos no Padrón do IBI correspondente. 

c)  Repercutirase o 3% anual da suma dos valores mobiliarios ou do patrimonio 
mobiliario que posua calquera dos membros computabeis da unidade 
familiar, nos termos establecidos no presente artigo, apartado c.1. A 
Administración municipal poderá modificar de oficio as declaracións 
presentadas, motivando a posibel variación na inspección de ditos elementos 
ou conceptos. 

�
3. Descontos 
 
a) Descontarase o aluguer ou a hipoteca da vivenda de uso habitual (primeira 

vivenda), ata un máximo de 240 € ao mes. 
b) Así mesmo, para o cálculo da tarifa descontarase dos ingresos totais os 

gastos de atención socio-sanitaria permanente referidos ao titular, e que a 
familia asuma de maneira privada. 

 
4. Cálculo da renta per capita 
 
A renda per capita calcularase dividindo o total dos ingresos entre o número de 
membros da familia computabeis e mailos fillos e fillas menores e sen ingresos 
propios, que estiveran a cargo de calquera destas persoas.  

 
6.2. Da Teleasistencia domiciliaria 
 
A cota tributaria establécese en función do Salario Mínimo Interprofesional (S.M.I.), 
segundo o seguinte detalle:  
�

�
ARTIGO 7. Beneficios fiscais 
 
7.1. Da Teleasistencia domiciliaria. 
 

Cando o Concello de Arteixo asine convenios de colaboración que supoñan 
financiamento total ou parcial da Teleasistencia domiciliaria, a cota tributaria antes 
estabelecida bonificarase na contía ou porcentaxe que se estableza no propio 
convenio, debendo neste suposto emitirse informe técnico polo departamento 
correspondente, acreditativo da contía da bonificación  ou porcentaxe de redución 
estabelecido. 
�
ARTIGO 8. Devengo e período impositivo. 

8.1. Da Axuda a Domicilio. 

 
A taxa devengarase co comezo da prestación do servizo de axuda a domicilio.  
O período impositivo coincidirá co mes natural, liquidándose o primeiro día do 

mes natural seguinte, e ratéase por días nos supostos en que a dita prestación non se 
realice polo mes completo. 
 
8.2. Da Teleasistencia Domiciliaria. 
 

A taxa devengarase co comezo da prestación do servizo de teleasistencia 
domiciliaria.  
  O período impositivo coincidirá co semestre natural, liquidándose o derradeiro 
día de dito período( 30 de xuño e 31 de decembro), rateándose ditas cantidades por 
meses naturais. 
 
ARTIGO 9. Liquidación e ingreso. 
 

O ingreso realizarase en calquera das entidades de crédito colaboradoras, 
podendo os contribuíntes domiciliar o seu recibo nas referidas entidades. 

A tal efecto e para a prestación do servizo de axuda a domicilio, elaborarase un 
padrón ou lista cobratoria mensual, na que se reflictan as incidencias ou alteracións 
respecto do mes anterior. Nos suupostos en que a cota tributaria a satisfacer polos 
suxeitos pasivos sexa igual ou inferior a 10,00 €, a Administración poderá acumular a 
un mesmo suxeito pasivo, as liquidacións tributarias mensuais practicadas ata un 
máximo de tres cotas tributarias. 
 Respecto da teleasistencia domiciliaria, elaborarase un padrón ou lista cobratoria 
semestral, na que se reflictan as incidencias ou alteracións respecto do semestre 
anterior. 
 
ARTIGO 10. Normas de xestión . 
 

1. A presentación das solicitudes, documentación esixibel así como o cálculo dos 
ingresos da unidade de convivencia, regularanse segundo o disposto na presente 
ordenanza fiscal e na Ordenanza reguladora do servizo de axuda a domicilio e 
teleasistencia domiciliaria. 

2. Como complemento o artigo 7º da Ordenanza reguladora  do servizo, polos 
técnicos de servizos sociais, ademais do informe correspondente, engadirase a tarifa 
resultante. 

3. A forma de prestación do servizo, a súa autorización ou cese, así como a 
prórroga, regularase de acordo co disposto  no artigo 7º da Ordenanza reguladora do 
servizo de axuda a domicilio e teleasistencia domiciliaria. 

4. A baixa da prestación do servizo surtirá efectos ao día seguinte en que se 
peticione ou se declare de oficio por esta Administración. 

5. Unha vez ao ano (entre os meses de xaneiro e marzo), solicitarase dos 
beneficiarios do servizo a documentación necesaria na que se reflicta a súa situación 
económica actual co gallo de actualizar as tarifas e no seu caso practicar a nova 
liquidación tributaria.  

DISPOSICIÓN FINAL. 
 

A presente ordenanza, que foi aprobada polo Concello Pleno en sesión 
celebrada o día 1 de outubro de 2001. 

A presente modificación foi aprobada polo Concello Pleno en sesión celebrada o 
día vintecinco de marzo de dous mil catro. Entrará en vigor ao día seguinte da súa 
publicación no Boletín Oficial da Provincia, permanecendo en vigor ata a súa 
modificación ou derrogación expresas.�
�

